
II - ARABAKO LURRALDE 
HISTORIKOAREN TOKI ADMINISTRAZIOA

AMURRIOKO UDALA

2023ko martxoaren 23ko Tokiko Gobernu-Batzarraren erabakiaren laburpena, 2023ko Amurrioko 
jaietako kartelaren eta kontrazalaren lehiaketa deitzeko

BDNS (Identif.): 684682

Diru-laguntza orokorrei buruzko azaroaren 17ko 38/2003 Legearen 17.3.b eta 20.8.a artikuluetan 
ezarritakoaren arabera, deialdiaren laburpena argitaratzen da. Horren testu osoa datu base nazio- 
nalean aurki daiteke. Diru-laguntzak (https://www.infosubvenciones.es/bdnstrans/GE/es/convo- 
catoria/684682).

Dirulaguntzen Lege Orokorraren (azaroaren 17ko 38/2003) 17.3.b eta 20.8.a artikuluetan aurrei- 
kusitakoari jarraikiz, deialdiaren pasarteak argitaratu dira. Deialdiaren testu osoa Dirulaguntzen 
Datu Base Nazionalean kontsulta daiteke (https://www.pap.hacienda.gob.es/bdnstrans/GE/eu/
index).

Erakunde adjudikatzailea / organismoa: Amurrioko Udala.

Onuradunak: 2009an edo geroago jaiotako edozein pertsona fisiko.

Baldintzak eta aurkezteko modua: kartela DIN A3 (29,7 cm x 42,0 cm) tamainako kartulinan 
aurkeztuko da, bertikalean.

Helburua: lehiaketaren helburua da 2023ko Amurrioko jaietako programaren kontrazala hau-
tatzea lehiaketaren bidez.

Oinarri arautzaileak: behin betiko onetsi da 2022ko abenduaren 22ko Amurrioko Udalaren 
udalbatzaren erabakiaren bidez eta dirulaguntzei buruzko gainerako oinarri arautzaileekin ba-
tera, eta horren edukia osorik 2023ko otsailaren 24ko 23. ALHAOn argitaratu zen.

Zenbatekoa: 60 euroko saria eskolako materiala erosteko eta 30 euroko bi accesit, eskolako 
materiala ere erosteko.

Gastua 33478.480 partidari dagokio.

Zenbateko horrek dagokion atxikipena izango du, PFEZaren araudian ezarritakoarekin bat.

Oinarriak, informazioa eta agiriak aztertzea: Amurrioko Udaleko kultura arloan (Juan Urrutia 
plaza zenbaki gabe 01470 pk, 945 891161 telefonoa) eta Amurrioko Udalaren web orrian, deialdia 
ALHAOn argitaratzen den egunaren biharamunetik eskaerak aurkezteko epea amaitzen den 
arte, 9:00etatik 14:00etara, astelehenetik ostiralera.

Eskabideak aurkezteko tokia: kultur etxean, 2023ko martxoaren 31tik apirilaren 15era (Lan-
dako kalea 8, 01470 Amurrio).

Eskabideak aurkezteko epea: 2023ko martxoaren 31 eta apirilaren 15 arteko lanegunetan, 
biak barne, 9:00etatik 13:00etara eta 16:00etatik 20:00etara.

Aurkeztu beharreko agiriak: kartelak identifikatu gabe aurkeztuko dira eta lelo bat izango 
dute atzeko aldean idatzita.

Kartelarekin batera itxitako gutun-azala aurkeztuko da, eta horren kanpoko aldean kartelean 
agertzen den lelo bera idatziko da.

Barnean datu hauek idatziko dira: egilearen izen-abizenak, helbidea, telefonoa eta helbide 
elektronikoa.

Balorazio irizpideak: Amurrioko jaiei erreferentzia egiten dieten elementu tradizionalak agertzea  
(ehuneko 25).

Lanaren kalitate teknikoa, kolorearen erabilera, trazua, materialak eta konposaketa (ehuneko 25).

Alderdi estetikoa eta proposamenaren originaltasuna (ehuneko 25).

Jakinarazteko modua: lehiaketaren ebazpena eskatzailearen helbide-elektronikoaren bidez 
eta webgunearen bidez jakinaraziko da.

Ebazteko epea: hamabost egun.

Deialdiaren ebazpena jakinarazteko epea: ebazpena ematen denetik hamar eguneko epearen 
baitan jakinaraziko da.

Ebazpena: epaimahaia diseinuaren eta artearen esparruan adituak diren 3 pertsonek osa-
tuko dute.

Gainera, epaimahaiaren erabakia apelaezina izango da.

Errekurtsoak: ebazpenak amaiera emango dio administrazio-bideari, eta haren aurka adminis- 
trazioarekiko auzi-errekurtsoa jarri ahal izango da Vitoria-Gasteizko Administrazio-Auzietarako 
Epaitegian, jakinarazpena egiten denetik bi hilabeteko epean.

Berraztertzeko hautazko errekurtsoa aurkeztu ahal izango da ebatzi zuen erakunde beraren 
aurrean, jakinarazpena egiten denetik hilabeteko epean.

Amurrion, 2023ko martxoaren 28an

Alkatea
TXERRA MOLINUEVO LAÑA

